
可任都御史者以聞○選方面官參賮各邊方軍務　上

以武臣踈於文墨乃選任方面官于各總兵官處整理文

書商確機密參謀軍務督理邊儲大同則山東參政沈固

宣府則參政劉璉遼東則參政周順廣東則副使劉紹後

考滿陞俸或轉京職協贊漸稱提督重權矣○翰林侍講

李時勉羅汝敬俱以言事改爲監察御史尋下之獄時勉

以時政違節條成二本上之　上覽之怒命武士撲以金

瓜十六七脇肋已斷其三曳出不能言時汝敬亦言事但

改爲御史令日問囚一起言事一章至三上乃下錦衣衛

獄先是時勉折脇內尙不相著及用挺棍而其斷骨忽自

接人謂忠誠所感臥病一月而愈

　〈帝懇悃求言改過不吝諸臣知　帝心久矣申之以詞誥重之以繩愆糾謬圖書之錫有言必聽必嘉必賚兼〉

　〈誘之使言蹇夏諸臣何嫌何疑而不爲時勉一申救也時兩楊得君稱能言而何當此亦默默耶後來林長懋〉

　〈陳祚之囚諸臣亦寂無譁救者其咎將安歸哉〉

是月十一日　上不豫召蹇義楊士奇黃淮楊榮至思善

門命士奇書勑遣中官海壽馳召　皇太子於南京次日

上疾大漸遺詔天下傳位　皇太子遂崩壽四十八時以

皇太子未至未發喪羣臣請鄭襄二王監國

　〈鄭曉曰　帝天稟純明至性孝友譖譏之言未嘗與辨益恭約順謹久自字洽二弟驕恣曲意閒萬歲正色訓〉

　〈戢在東宮淸心寡欲被服寮博宛若儒生專志愛民細詢疾苦旣卽位盡行其志每一詔下萬姓歡呼凡遇水〉

--

　〈旱齋居露禱郡縣飢祲卽遣賑貸罷科市已捕責加官俸優軍餉約已裕民恆如不及四平知人任用不于廷〉

　〈臣才行高下瞭然緩急器使磨不曲當寸長可用成所不棄苟犯名義雖小必黜未嘗以愛惡移是非甲乙遷〉

　〈喜怒嚴謹邊備不勤遠畧邊將陛辤每貳曰民力罷矣愼毋貪功虜至塞驅之而已母爲首禍違命獲功吾所〉

　〈不賞賞功懋德寧過於厚屢勑法司崇寬厚戒深刻然極惡贓吏每戒法司曰鹼吏務厲民裕已國家恤民必〉

　〈自去贓吏始重學校嚴薦舉每論所司用人必求實才授官必責實効樂聞直言多見袤答聞有咈逆無幾悔〉

　〈悟雅志儒術務學問諸經皆通於書尤熟卜筮不用俗占必取正周易反覆用爻彖象之辭及程未民說信之〉

　〈甚篤少侍　太祖曉識天象長益探究日官諱避輙見窮詰作臺禁中時自觀察苟有災氛深自省咎恆念〉

　〈祖宗創業艱難每事必問祖法又曰循　祖宗之法者當明祖宗之心嘗錄　太祖皇陵碑文授諸子俾熟讀〉

　〈又刊眞德秀大學衍義賜諸子在儲位二十年天下領鄉嗣位之後弘施沛澤號稱仁廟不亦宜乎〉

六月初三日　皇太子還自南京宮中始發喪○是月十

二日庚戌　皇太子卽位

七月　上大行皇帝尊謚曰敬天體道推誠至德弘文歛

武章聖達孝昭皇帝廟號仁宗○尊母皇后張氏爲皇太

后○冊妃胡氏爲皇后孫氏爲貴妃后山東濟寧人妃山

東鄒平人○罷弘文閣命直閣楊溥王進等各還原任仍

命溥與楊士奇等同治內閣事○定會試分南北卷取士

例先是　仁宗定一科每百人南取六十北取四十至是

復分南北中卷以百名爲率南北各退五名爲中卷北卷

則北直𨽾山東河南山西陝西中卷則四川廣西雲南貴

州及鳳陽廬州二府徐滁和三州餘皆南卷○漢中府學

